
Ä guätä värs bringt z'Thema i dr erschte Zyle 
ir zwöitä - ä chly würzä - da darfsch ruhig verwyle 
ir dritte probiersch äs bündig z'mache 
dass nach dr viertä d'lüt so richtig chönne lache . . . 

 
Hayoz, Hayoz, Hayoz dr no 
d’ Schmier isch au vo Basel cho 
dr Jenni hett welle demonschtriere 
d’Barbara het sich nid miesse blamiere 
dä Ischtand het uns nid schlächt gfalle 
denn die Nöii isch nid ghait in d’Wasser-falle 
 
D’Hayoz seit nai, d’Hayoz seit jo 
u d’ Fänschter händ dis mol nid lo goh . . . * 
 
Dr Äss Cee Bee – dir wärdets gseh 
hets glyche Motto wie dr Klee: 
Nulla dies sine linea 
für dä wo nid französisch cha: 
kei Tag ungerem Strich; gsehsch dr Pögg?  
 
D’Elisabeth, die het e Scharm, es Lache 
das cha der Knöi und s Härz weich mache 
Sie isch beliebt landuf landab 
het ou scho Firme grettet vor em Grab 
Doch jetz -  und das mit giftigem Fueter -   
mutiert öises Strahlelisi gradwegs zur Rabemueter! 
 
I bi dr Blatter Seppeli 
ir Füessballwelt bekannt 
wenn ich öppis wott, de seckleni 
galant vo Land zu Land 
vo Wyss-Russland bis Schwarz-Afrika, 
für alls zahl ich mi Prys 
u für die nächschti FIFA-Party da  
miet’ ich z’Paradies! 
 
Mi Name isch Schmid Sämeli 
ig bi Bundespräsident 
Ja u dä Christoph - mängisch schämemi 
doch jetz han ig äs Patänt 
wenn Du mi no einisch toube machsch 
de tue ni nüm’ meh jammere 
ig schick Di uf Bewährig zrügg 
i di grossi oder chlyni Chammere! 
 
Dr rodscher isch det, dr rodscher isch da 
Tennis isch das won er cha 
Die Vorhand, die Rückhand s’ isch auerhand 
ou d’ufschläg macht är galant 
doch was isch jetz da los, sisch grauevou 
git er dert unge de Sieg us dr Hand . . . 

 
*Baseldytsch; mit fründlecher Gnähmigung vom  
  Bundesamt für Urkult u dr Schueldirektion Bärn 

Fortsetzig 
 
D’Swisscom fahrt i, d’Swisscom fahrt i  
uf em Heum uf em dress uf em schi 
Neu tuet sech die  - schinatzi nümme schpute 
jede rang nach hinge git Wärbeminute . . . 
 
Hokei isch a schnäue sport 
u liegt de bärner nid 
der pögg isch z rund u z iisch isch z glatt 
 u d’ playouts si perfid 
doch wartet no die rundi ab 
die spieler cheu no meh 
fahred mit dem trainer ab! 
 
u wär wird meischter? 
 
Dr Äss Cee Bee!  
 
s’ isch jo nur e s chlyses Tröimli gsy 
Tröimli sind so schnäu verby . . . 
 
Im erschte Louf im Supertschii  
ar WM z Bormio 
im zwöite Louf isch gar nüt gsii 
si si nid abe cho 
Jetz muess bi Swiss-Ski öppis ga  
mit chlynem Risiko 
vor Phonak chöi si ds Doping ha 
da chöme si  - de  - scho . . . 
 
Ou das fahrt i, ou das fahrt i . . .  
i fahrts ir Schination! 
 
Russi, Nadig, Colombin  
sy das no schöni Zyte gsy 
Russi, Nadig, Colombin 
druf trinke mir es Gläsli Wy . . . 
 
Ab-reggea-r in g-moll 
 
Das isch es Gfluech, es Göiss,  
es Gränn, es Gschiss, 
es Gschtürm, es Glafer, 
un es Gjufu . . . 
 
Das isch es Gholei, es Glauer,  
es Gliir, es Glöitsch,  
es Glööu, es Gmögg, 
es Gmoscht, es Gmotz,  
es Gschiis, un es Gschtelaasch . . . 

